
«ՊԵՏԱԿԱՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	  հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ ֆինանսների նախարարություն

10.01.2018թ. թիվ
01/9-1/101-18 
	 «Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի վերաբերյալ դիտողություններ և առաջարկություններ չունի:
	Ընդունվել է ի գիտություն:
	

	2.
	ՀՀ արդարադատության նախարարություն

26.01.2018թ. թիվ 

01/14/1281-18
	«Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծը համապատասխանում է ՀՀ օրենսդրությանը:
	Ընդունվել է ի գիտություն:
	

	3.
	«Օրենսդրության կարգավորման ազգային կենտրոն» հիմնադրամ
05.02.2018թ. թիվ ԱԵ/421/34-18
	 «Օրենսդրության կարգավորման ազգային կենտրոն» հիմնադրամի կողմից առաջարկվել էր աշխատող կենսաթոշակառուների կենսաթոշակի վերահաշվարկման համար կենսաթոշակառուից չպահանջել  գործատուից աշխատանքի հարաբերություններում գտնվելու մեջ լինելու մասին տեղեկանք, այլ այն ստանալ եկամտահարկի ու սոցիալական վճար կատարելու  տեղեկատվական բազայից նաև այն նկատառումով, որպեսզի բացառվի կենսաթոշակառուի այցը լիազոր մարմնի համապատասխան գրասենյակ և կրճատվի դրա հետ կապված ծախսերը, սակայն «Պետական կենսաթոշակների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի ներկայացված նախագծով այդ խնդիրը չի լուծվել: 

Հետևաբար, առաջարկում ենք «Պետական կենսաթոշակների մասին» Հայաստանի Հանրապետության 2010 թվականի դեկտեմբերի 22-ի ՀՕ-243-Ն օրենքի  38-րդ հոդվածի 1-ին մասի 2-րդ կետը շարադրել հետևյալ խմբագրությամբ. 
«2) տարիքային կամ հաշմանդամության կենսաթոշակ նշանակելուց  12 ամիս հետո կենսաթոշակառուն գտնվել է աշխատանքային հարաբերություններում և նրա աշխատած ժամանակահատվածն հաշվառված է աշխատանքային ստաժում՝ հաշվառման  պահից.»:
	Առաջարկությունը չի ընդունվել:

Նախ, հարկ է նկատի ունենալ, որ առաջարկվող փոփոխության նպատակը աշխատանքային կենսաթոշակը վերահաշվարկելու համար դիմելիս` աշխատած լինելու մասին տեղեկանք ներկայացնելու պահանջը վերացնելն է, այլ ոչ թե կենսաթոշակառուի` լիազոր մարմնի համապատասխան գրասենյակ այցը բացառելը:

Միաժամանակ, առանց դիմումի կենսաթոշակի չափը վերահաշվարկելը չի բխում կենսաթոշակային ապահովության ոլորտում վարվող քաղաքականության սկզբունքներից: Մասնավորապես, համաձայն օրենքի, կենսաթոշակը բոլոր դեպքերում վերահաշվարկվում է դիմումի հիման վրա (բացառությամբ այն դեպքերի, երբ ճշտվում է նախկինում թույլ տրված սխալը)։

Բացի դրանից, առաջարկվող ձևակերպումները հստակ չեն և չեն բխում իրավական որոշակիության սկզբունքից։

Մասնավորապես, առաջարկվող ձևակերպման դեպքում սահմանվում է վերահաշվարկի 2 պայման.

1) տարիքային կամ հաշմանդամության կենսաթոշակ նշանակելուց 12 ամիս հետո կենսաթոշակառուն գտնվել է աշխատանքային հարաբերություններում,
2) նրա աշխատած ժամանակահատվածը հաշվառված է աշխատանքային ստաժում:
Լրացուցիչ պարզաբանման կարիք ունի «կենսաթոշակ նշանակելուց 12 ամիս հետո կենսաթոշակառուն գտնվել է աշխատանքային հարաբերություններում» արտահայտությունը։

Օրինակ, արդյոք այս դրույթը գործելու՞ է, եթե կենսաթոշակառուն աշխատանքային հարաբերությունների մեջ է գտնվել կենսաթոշակ նշանակելուց 6 ամիս հետո (12 ամիս հետո չի գտնվել  աշխատանքային հարաբերությունների մեջ):

Գործող օրենքով` 12-ամսյա ժամկետը վերաբերում է դիմելուն, իսկ առաջարկվող ձևակերպմամբ՝ աշխատանքային հարաբերությունների մեջ գտնվելուն։ Ըստ այդմ, առաջարկությունն ընդունելու դեպքում կենսաթոշակը վերահաշվարկելու պայմանը խստացվում է, քանի որ գործող օրենքով` կենսաթոշակը նշանակելուց հետո աշխատելու ժամկետային սահմանափակում չկա, իսկ առաջարկությամբ մտցվում է այդպիսի սահմանափակում՝ 12 ամիս։
Օրինակ` եթե անձին 2017 թվականի հոկտեմբեր ամսին նշանակվել է կենսաթոշակ և նա դրանից հետո 2018թ. փետրվարից մինչև հուլիս ամիսը աշխատել է, ապա 2018 թվականի դեկտեմբերին դիմելու դեպքում նրա կենսաթոշակը չի վերահաշվարկվելու կենսաթոշակ նշանակելուց  12 ամիս հետո նա այլևս չի աշխատում: 

Ըստ գործող կարգի` բերված օրինակում կենսաթոշակը վերահաշվարկվելու է:
	

	4.
	Նախագիծը տեղադրվել է

 www.e-draft.am կայքում՝ հանրային քննարկման նպատակով
	Առաջարկություններ չեն ստացվել:

